


etorbidea, Gipuzkoako etorbidea
(Berriozar), Gipuzkoako etorbidea
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07. Ordutegia: 9:00etatik
13:00etara, aurrez hitzordua eskatuta

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04
FAMILIA PLANIFIKAZIORAKO
ZENTROA
948 30 19 07
MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469
DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

“FRANCISCO CASANOVA” MUSIKA

2> BERRIOBEITIKO UDALAREN INFORMAZIO ALDIZKARIA // 2009. URRIA

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es
ayuntamiento@berrioplano.es

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. Tel: 948 38 32
54 Faxa: 948 38 32 77. 
Posta elektronikoa:
cultura@berrioplano.animsa.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Udako
ordutegia: 09.00etatik 15:00etara
(ekainak 15-irailak 11. Uztailaren 6tik
10era itxita, oporrak izateagatik. Tel:
948 38 26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate
pasealekua, Taconera, Gipuzkoako

ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia:  
9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es   //   ayuntamiento@berrioplano.es
>zerbitzuak

HERRITARRENTZAKO
TELEFONOA

Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak.  
> 012 telefonoaren bidez ere zerbitzuei

zerbitzuak< udal informazioa<

ATZERA BEGIRAKOAK. MARIA LINA, BERRIOBEITIKO ASTORIK OSPETSUENA (1956). Argazkian Berriobeitiko auzo-
kide bat ageri da, Javier Palacios, Maria Linarekin borrokan; astoaren jabea Berriobeitiko bentako Ollo-Etxarte fa-
milia zen. Astoa oso ezaguna zen herrian, auzokideek alor eta soroetako babarrunak, patatak eta denetariko pro-
duktuak ekartzeko erabiltzen zutelako. Zenbaitetan, San Isidrotan, gazteek etxez etxeko karrikadantzan erama-
ten zuten. 

NATUR IBILBIDEA. HAITZETAKO BIDEA. Ale honetara eka-
rri dugun bidexka oso erraza da. Berriozarko bidetik itu-
rri-garbitegiraino doa. Iturria 1904an eraiki zen, eta ibil-
bidetik doan pasealekuarekin batera, berrikitan moldatu
eta berritu da. Lehenago “Sangibel bidea” esaten bazi -
tzaion ere, oraingo izena Haitzetako parajean egoteari
zor zaio, herriaren mendebaldean kokatua; horrela dei -
tzen zaio inguru horretan kareharri asko zegoelako.

Ibilbidea: 400 m. Desnibela: 35 m. Batez besteko malda:
% 8,75 (beheranzkoa). Zailtasuna: txikia.

>udalaren
osoko bilkura
Laburpena

OSOKO BILKURA
ARRUNTA 
2009ko uztailaren 1a

2008KO KONTU ESPEDIENTEA
HASIERA BATEZ ONETSIRIK
Udaleko zinegotzi guztiek parte
hartu zuten osoko bilkuran, Udal-
batzak aho batez hasierako ones-
pena eman zion 2008ko kontu
orokorren espedienteari. 

ETXEBAKAR BIRZATITZEKO
PROIEKTUA BEHIN BETIKO ONETSIRIK
Osoko bilkurak behin betiko
onespena eman zion aho batez
Etxebakar birzatitzeko proiektuari.

ARTIKAKO KIROL HIRIA GAUZATZEKO
PROIEKTU BERRIA ETA LEHEN FASEKO
LANAK KONTRATATZEKO KLAUSULA
EKONOMIKO ADMINISTRATIBOEN
PLEGUA ONETSIRIK
Udalbatzak onespena eman zion
aho batez Artikako Kirol Hiria
gauzatzeko proiektu berriari;
Arquitectos Asociados enpresak
aurkeztutakoari, hain zuzen.
Aurrekontua, guztira,
9.808.896,73 euro dira. Era
berean, Osoko bilkurak onespena
eman zion aho batez lehen fasea
eraikitzeko lanak kontratatzeko
klausula ekonomiko administrati-
boen pleguari.

BERDINTASUNERAKO AURREKONTU
ALDAKETA ETA GAZTELAN
FUNDAZIOARENTZAKO DIRULAGUNTZA
ONETSIRIK
2.000 euroko aurrekontu-kontusail
berri bat sortzea onetsi zuen
Osoko bilkurak aho batez, Gaztelan
Fundazioari emateko. 

ELIKAGAIEN BANKURAKO
AURREKONTUETAKO KONTUSAILA
ONETSIRIK
Elikagaien Bankuari 6.000 euro
ematea onetsi zuen Udalbatzak
aho batez, gizarte xedeak dituzten
erakundeentzako % 0,2ren ekarpe-
nera bideratutako kontusailaren
kargura. 

NABAIREN MOZIOA UPNKO EVELIO GIL
ZINEGOTZIAK KORRIKAREN INGURUAN
ESANDAKOAREN INGURUAN
Osoko bilkurak NaBai taldearen
mozioa onetsi zuen, Evelio Gilek
Korrikaren inguruan esandakoak
gaitzesteko: zinegotzi horrek,
zehazki, esan zuen Berriobeitiko
Udalak terrorismoaren aldeko

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore
batzuk. 



>AKORDIOA
Aizoáin-Aitzoain, Kontzejuaren 
izen berria
Joan den ekainaren 15ean, Aitzoaingo Kontzejuak 
aho batez onetsi zuen herrirako izena ele bitan
paratzea. Kontzejuko kide guztiek onetsitako eraba-
kiaren ondotik, herriaren izena aurrerantzean 
Aizoáin-Aitzoain izanen da. 

>LAN ARLOA
Udalak hiru lagun kontratatu 
ditu erkidegoaren intereseko
jarduerak egiteko
Udalak Oinarrizko Errenta jasotzen duten hiru lagun
kontratatzea erabaki du erkidegoaren intereseko
lanak egin ditzaten. Halako kontratazioak Gizarte
Gaietarako Departamentuak banatzen dituen dirula-
guntzen programaren barruan daude; zehazki, halako
dirulaguntzak toki entitateei eta gizarte ekimeneko
entitateei banatzen zaizkie Oinarrizko Errenta izeneko
gizarte laguntza jasotzen duten pertsonei enplegua
emateko. 
Udalak oraindik ez du erabaki kontratatuak zer-nolako
eginkizunetan eta lanetan arituko diren, baina Gizarte
Zerbitzuen Mankomunitatea arduratuko da langileak
hautatzeaz. Nafar Gobernuak soldataren eta gizarte
segurantzaren % 100 finantzatuko du; Berriobeitiko
Udalak, bere aldetik, 184 euro ordaindu beharko ditu
kontrataturiko langile bakoitzeko.

>udal informazioa

erakundeak diruz laguntzen dituela,
Korrikari dagokionez. 6 boto izan ziren
alde (AAB, NaBai eta CP-HK); 2, kontra
(UPN) eta 3 abstentzio (CIB eta AVAB).
Esandakoak zuzentzeko eskatzeaz gain,
Udalak adierazpenen aurkako jarrera ere
agertu zuen, Udala indarkeria mota
ororen kontrako konpromisoa hartua
baitu; era berean, auzokideen aurrean
Gilek esandakoa gezurra dela berretsi
zuen. 

EDUARDO PUELLES POLIZIA
INSPEKTOREAREN KONTRAKO ATENTATUA
GAITZESTEKO MOZIOAK 
Udalbatzak AABren eta UPNren bi mozio
izan zituen eztabaidagai, Eduardo Puelles
Polizia Nazionaleko inspektorearen
kontrako heriotza atentatua gaitzesteko.
Osoko bilkurak, horrela, AABren mozioa
onetsi zuen, erailketa gaitzesteko, Eduar-
do Puellesen senitartekoei eta lagunei
elkartasuna adierazteko, eta ETAri armak
utz ditzala exijitzeko. 10 boto izan ziren
alde eta abstentzio 1 (CP-HK). Era berean,
Osoko bilkurak UPNk eramandako mozioa
onetsi zuen, atentatua gaitzesteko eta
lagunei eta senitartekoei elkartasuna
agertzeko; Estatuko segurtasun indarrei
eta kidegoei sostengua emateko; ETAren
amaiera, legearen indarrez eta poliziaren
ekintzaz gainera, indar politikoen eta
gizartearen batasunaren bidez ere lortu
behar dela aldarrikatzeko; eta, azkenik,
ETAk gizarte demokratikoa eta Zuzenbide
Estatua bere xedeen mendera inoiz ere
ekarriko ez dituela irmo eta tinko adieraz-
teko. 7 boto izan ziren alde (UPN, AABko
José Mª Irisarri eta Alicia Amezgaray eta
CIB); 2 boto kontra (NaBai) eta 2 absten -
tzio (AABko Juncal Galar eta CP-HK).

OSOKO BILKURA
ARRUNTA 
2009ko abuztuaren 4a

2008KO KONTUAK BEHIN BETIKO ONETSIRIK
UPNko Evelio Gilek izan ezik gainerako
zinegotzi guztiek parte hartu zuten Osoko
bilkuran, Udalbatzak 2008ko kontuen
espedientea onetsi zuen aho batez.

AITZOAINGO IZENA ALDATZEKO ERABAKIA
BERRETSIRIK
Alkateak jakinarazi zuen zer erabaki hartu
duen Aitzoaingo Kontzejuak herriko izena
aldatzeko: aurrerantzean ele bitan izanen
da: Aizoáin-Aitzoain

MOZIOA ETAK UZTAILAREN 29AN ETA 30EAN
EGINDAKO ATENTATUAK GAITZESTEKO
Osoko bilkurak onetsitako mozioaren
arabera, Udalbatzak gaitzetsi egin zuen
Diego Salvá eta Carlos Saénz de Tejada
guardia zibilen aurkako auto-bonba, bai
eta Burgosko kuartel-etxearen kontrako
atentatua ere; halaber, Udalak senitarteko,
lagun eta lankideei elkartasuna agertu eta
ETAri armak uzteko eskatu zion. 9 boto
izan ziren alde (AAB, CIB, UPN, NaBai eta
AVAB), eta abstentzio 1 (CP-HK).

OSOKO BILKURA
ARRUNTA 
2009ko irailaren 3a

OINARRIZKO ERRENTA JASOTZEN DUTEN
PERTSONAK KONTRATATZEA, ERKIDEGOAREN
INTERESEKO JARDUERAK EGITEKO 
Zinegotzi guztiek parte hartu zuten osoko
bilkuran, Udalbatzak aho batez onetsi
zuen Oinarrizko Errenta jasotzen duten 3
lagun kontratatzea erkidegoaren interesa
duten jarduerak egiteko.

BERRIOBEITIKO PILOTA TXAPELKETA
Aho batez erabakita, Osoko bilkurak
Berriobeitiko pilota txapelketa antolatzea
onetsi zuen; aurrekontua 4.060 euro
izanen da, BEZa barne.

MUSIKAREN V. GAZTE GALA 
Berriobeitiko Udala Musikaren V. Gazte
Galako babeslea izatea onetsi zuen aho
batez Udalbatzak, 1.150 eurorekin.

NABAIREN MOZIOA OSASUN
DEPARTAMENTUAREN ANEZKA GARRAIOAREN
PROIEKTUAREN INGURUAN 
Osoko bilkurak onespena eman zion NaBai
taldeak aurkezturiko mozioari; 9 boto izan
ziren alde (AAB, CIB, NaBai, CP-HK eta
AVAB), eta 2 kontra (UPN). Mozioaren
arabera, Udalak Nafarroako Gobernuko
Osasun Departamentua premiatuko du
anezka-garraiorako zerbitzuaren proiek-
tua berriz azter dezan. Izan ere, egungo
proiektuari jarraikiz, zerbitzu berria
moldatua egonen da herritarrak osasun
kontsultetara eta osasun arretara erama-
teko, baina soilik Lizarra eta Tutera
aldean; halaber, Udalak eskatu du zerbi -
tzurako irizpidea ez dadila erreferentziaz-
ko ospitalea izan, beste batzuk baizik:
esaterako, etxetik ospitaleraino zenbat
kilometro dauden, familiak nolako egoera
soziala eta ekonomikoa duen, eta familia-
ren errenta ere kontuan hartzea.

NABAIREN MOZIOA, MEMORIA
HISTORIKOAREN KONTRAKO SABOTAJE
BOLADAREN AURREAN 
Udalbatzak NaBairen mozioa onetsi zuen,
memoria historikoaren kontrako sabotaje-
ak gaitzesteko, diktaduran torturatutako
eta eraildako jendea gogoan izatearen
aldeko lanean diharduten lagunei eta
taldeei elkartasuna adierazteko, egileak
aurkitzea eta atxilotzea exijitzeko eta, era
berean, boterean egonik, kale eta plazeta-
ko izen eta ikur faxistei eusten dietenen
jokabidea gaitzesteko. 9 boto izan ziren
alde (AAB, CIB, NaBai, CP-HK eta AVAB),
eta 2 kontra (UPN).
UPNk, bere aldetik, premiazko mozio
alternatibo bat aurkeztu zuen Aitzoaingo,
Berriobeitiko eta Artikako hilerrietan
izandako erasoak gaitzesteko, ideiak
hitzaren bidez bai baina indarkeriaren
bidez ez daitezkeela defenditu gogoratze-
ko, eta herritarrek indarkeriarik gabeko
gizartean eta Zuzenbide Estatuaren
printzipioei jarraikiz bizi nahi dutela
adierazteko. Mozioa aho batez onetsi zen.

>udalaren osoko bilkura
Laburpena



>BERRIOBEITI ETA BERRIOGOITI
El Castañé jaiaren zain

Berriobeitik eta Berriogoitik El Castañé esaten dioten
jaia ospatuko dute datorren azaroaren 1ean, ohi denez.
Jaiak dozenaka neska-mutiko biltzen ditu urtero;
horrela, arratsaldeko bostetan kalez kale kantari eta
eskean ibiltzen dira, jatekoa lortzeko: gehienetan,
gaztainak, goxokiak eta intxaurrak izaten dira. Ordu eta
erdiz haurrak karrikaz karrika ibiltzen dira auzokideek
leiho eta balkoietatik botatzen dizkieten gozoen bila.
Behin jateko gauzak bilduta, jendea bi herrietako
elkarteetan bildu eta otamena eskainiko da: txistor-jana
eta gaztainak, hain zuzen ere. 

>ELKARTE
Giro ederra Elkarteko festetan

Elkarteko festak irailaren 4tik 6ra ospatu ziren. Ostiral
arratsaldean, gazteek goitibehera jaitsiera egin zuten;
aurten bi aritu ziren: bata, Beltzuntzekoa, eta bestea,
Markalaingoa. Elkartean, gauez, hainbat auzokide bildu
ziren, afaria egiteko. Biharamuneko afarian 70 bat
lagun elkartu ziren eta, igande arratsaldeko ekitaldirik
jendetsuenak Herri Kirolak, Herri Jokoak eta txokolate-
jana izan ziren. Festen barruan, Elkarteko auzokideek
Karlos Goldarazenari omenaldi txiki bat eskaini zioten:
Berriozarko auzokide hori Herri Kiroletan aritu da urte
sail luzean, bai eta herriko festa ekitaldietan ere. 
Udan, bestalde, beste bi ekitaldi ere izan dira. Horrela,
joan den abuztuaren 1ean, 50 bat lagunek film bat ikusi
zuten, herriko plazan bilduta. Filma hauxe izan zen:
“Bienvenidos al norte”. Abuztuaren 23an, gainera,
astronomia behaketa antolatu zen eta 60 bat lagunek
parte hartu zuten.
Abeltzaintza azpiegiturak hobetzeko lanak
Elkarten aurrera doa Abeltzaintza Azpiegiturak Hobe -
tzeko Plana, Nafar Gobernuko Landa Garapen eta
Ingurumen Departamentuak diruz lagunduta. Bukatu
dira dagoenekoz lehen faseko lanak; zehazki, hermen-
dietako 19,6, ha sasiz garbitu dira bazkalekuak paratze-
ko. Lanek 18.000 euroko kostea izan dute eta datorren
urtean izanen dute segida, Planaren bigarren fasea
onetsi delako: beraz, 2010ean hesituak ukitu eta
sarbidea luzatuko da. 18.000 euroko kostea izanen du. 
Bestalde, Nafar Gobernuak sustaturiko lau urteko
inbertsio planaren barruan, herriko hilerria konpontzea
onetsi da.

2008ko
urtealdiko
kontuak onetsirik

Zuzeneko zergak 1.929.351,30
Zeharkako zergak 624.929,23
Tasak, prezio publikoak eta bestelako diru-sarrerak 635.627,91
Transferentzia arruntak 659.309,93
Ondareko diru-sarrerak eta herrilurren aprob. 37.651,50
Kapital transferentziak 413.818,18
GUZTIRA 4.300.688,05

Langileen ordainsariak 768.968,09
Ondasun arruntetako eta zerbitzuetako gastuak 2.259.342,09
Transferentzia arruntak 570.652,51
Inbertsio errealak 2.119.994,09
Kapital transferentziak 35.409,08
GUZTIRA 5.754.365,86

DIRU
SARRERAK

GASTUAK

Berriobeitiko Udalak 2008ko kontu orokorrak onetsi ditu. Txostenaren ara-
bera, gastuen aurrekontua 5.754.365,86 euro izan dira; diru-sarrerena, be-

rriz, 4.300.688,05 euro. Aurrezki gordina, hau da, sarrera arrunten eta gastu
arrunten arteko aldea, 287.907,18 euro izan dira. Aurrezki garbia, hau da, au-
rrezki gordinaren eta finantza-zamaren arteko aldea, 287.907,18 euro izan di-
ra; horrek esan nahi du urtealdi honetan ez dagoela finantza-zamarik.
Emaitzek, era berean, erakusten dute zorpetze-maila zero dela eta zorpetze-
muga aurten % 7,40 dela. 
2008ko inbertsio nabarmenen artean, beste urtealdi batzuetan hasitako edo
bukatuko diren proiektuak daude; esaterako, Berriobeitiko igerileku estalia,
Berriobeitiko eta Elkarteko urbanizazioak, Lotzako errepidearen saihesbidea
eta Larrageta-Lotzako eta Elkarte-Oteitzako bideak zolatzea. 

>TRAFIKOAREN ANTOLAMENDUA
Plazaola industrialdeko kamioi aparkalekua arautu da
Udalak ordenantza bat onetsi du Plazaola industrialdeko kamioien udal aparkale-
kua arautzeko eta, huraxe erabiltzearen ordainez, tasa bat ezartzeko. Aparkale-
kua erabili nahi dutenek udal baimena lortu beharko dute. Horretarako, eskabide
idatzia aurkeztu beharko dute, eskatzailearen eta ibilgailuaren datuak adierazita.
Ibilgailuak alta emanik egon beharko du zirkulazioaren gaineko zergan.
Lizentziak urtebeteko indarra izanen du, luzagarria, eta lehentasuna izanen dute
zirkulazio-zerga ordaintzen duten Berriobeitiko auzokideek. Tasa 80 euro izanen
da Berriobeitiko auzokideentzako eta Trakzio Mekanikoko Ibilgailuen gaineko
zerga ordaintzen dutenentzako; eta 100 euro berriz, gainerakoentzako. Lizentzia
ematearekin batera eta, behin dagokion urteko udal tasa ordainduta, kamioila-
riak aginte elektroniko bat jasoko du aparkalekuko atea irekitzeko. Udalak
fidantza bat kobratuko du agintea ongi erabiliko dela ziurtatzeko.

Zendeako Eguna
Egun osoan zerua goibel samar egon bazen ere, oro

har ateri eutsi zion eta Lotzara Zendeako Eguna
ospatzera etorri ziren auzokide guztiek egun ederra
emateko parada izan zuten. Egunari hasiera emateko,
baltsara ibilaldi gidatua egin zen, goizean goizeko egu-
raldi txarrak giroa pixka bat zapuztu bazuen ere. De-
na dela, orduek aurrera egin ahala, Lotzako karrikak
jendez bete ziren. Goizeko meza nagusian Ametza
abesbatza aritu zen, eta ekitaldirik jendetsuenak arti-
sautza-azoka, herri kirolak, haurrentzako jokoak eta
puzgarriak izan ziren. Eguneko ekitaldirik jendetsue-
na bazkaria izan zen, 400 lagun inguru bildu baitziren.
Bazkal ondoren, jendea gustura egon zen “Mariachi
juvenil Viva Mexico” taldearen emanaldia entzuten.
Arratsaldean, herri dantzaldiak eta kaldereteek egu-
nari amaiera ezin hobea eman zioten. 

>HERRIKO FESTAK
Festa giro ederra gure herrietako jaietan
Artikako eta Elkarteko jaiez gain, Berriobeitiko beste herri batzuetan ere festak ospatu dira uda
partean. Lehenbizikoa Oteitza izan zen, joan den ekainaren 19an. Ondotik, Larragetak hartu zuen
lekukoa; abuztuaren lehenbiziko asteburuan, zehazki. Horrela, larunbat gaueko herri afarian 200 bat
lagun bildu ziren. Abuztuaren 29an eta 30ean, Berriogoitin denetariko ekitaldiak izan zituzten: beste-
ak beste, haur jokoak, txokolate-jana eta 80 lagun inguru bildu zituen herri afaria. Añezkarren, iraila-
ren 5ean, larunbata, 120 bat lagun elkartu ziren herri afariaren arrimuan, eta ondotik, txapelketak
etorri ziren: musean, ping-pongean eta hainbat mahai jokotan. Lotzan, azkenik, festa giroak luze iraun
zuen; batetik, irailaren 12an eta 13an herriko festak ospatu zituzten eta, bestetik, handik zortzi egune-
ra, Zendeako Eguna.

>ARTIKA
Artika Berriko auzokideek gogotik parte hartu zuten festetan
Aurten, inoizko festarik jendetsuenak egin dira Artikan. Izan ere, era askotako ekitaldi aunitz egin
ziren bai alde berrian bai alde zaharrean eta, horrek eraginda, Artika Berriko herritar askok parte
hartu zuten. Festak ostiralean hasi ziren, irailaren 11n, ohi denez txupinazoarekin. Suziria Marta Mendia
kirolariak bota zuen, eta ondoren, 250 haurri lepo-zapia jarri zitzaien; zalantzarik gabe, hura festetako
ekitaldirik jendetsuenetakoa izan zen. Biharamunean ere haurrentzat gozamen ederra izan zen Artika
Berrin egindako ur-zezena. Helduak, bere aldetik, buru belarri lotu zitzaizkien programako gastrono-
mia-ekitaldiei. Horrela, hiru ekitaldik bildu zuten jende gehien: larunbateko, txistor-janak eta herri
afariak, eta igandeko paella erraldoiak. 

udal informazioakontzejuak<

>KANPAMENTUAK
Eguberrietan ere 
hiri kanpamentuak

Eguberrietako hiri kanpamentuetan
parte hartu nahi duten 3tik 12 urtera
bitarteko haur guztiek azaroaren
16an, 17an eta 18an eman beharko
dute izena 012-Infolocal telefonoaren
bitartez. 
Kanpaina berria abenduaren 23tik
31ra bitarte eginen da (abenduaren
25ean, 26an eta 27an izan ezik) eta
urtarrilaren 4tik 8ra (urtarrilaren 6a
kenduta). Guztira, lau talde antolatu-
ko dira (bi gaztelaniaz eta bi euska-
raz): bi talde, 3tik 5 urtera arteko
haurrentzat, eta beste bi, 6 eta 12
urte artekoentzat. 
Gaztelaniazko jarduerak Berriobeitiko
Erabilera Anitzeko Eraikinean eginen
dira, eta euskarazkoak berriz, Artika-
ko Maria de Maeztu Kultur Etxean. 

>MUSIKA ESKOLA
Gora egin du
Berriobeitiko auzokideen
matrikulazio kopuruak
Ikasturte honetan, guztira Berriobei-
tiko udalerriko 68 haur daude
matrikulaturik. Berriozarko Francisco
Casanova Musika Eskolan Berriobei-
tiko udalerriko zortzi haur berri hasi
dira aurtengoan. Guztira, beraz,
Aitzoain, Añezkar, Artika, Berriobeiti,
Berriogoiti, Artika Berri eta Oteitzako
68 haur ari dira: batzuentzako, lehen
urtea da, eta besteek musikan
trebatzen jarraituko dute. Gehienak
Berriobeitikoak dira, 18 ikasle guztira;
Berriogoitikoak, berriz, 14 dira, eta
Añezkarkoak, 10. 
Berriozarko Musika Eskolaren eta
Berriobeitiko Udalaren arteko
lankidetza hitzarmenari esker,
Berriobeitiko ikasleek Berriozarko
auzokideen baldintza berberak
dituzte izena ematerakoan eta
matrikula ordaintzerakoan.

>hiritarren
arreta

>kultura
>DEIALDIA
Berriobeitiko Udalaren II. Literatur Lehiaketa
Kultura Arloak Plazaola Bidea. Berriobeitiko Udalaren II. Literatur Lehiaketa-
ren deialdia egin du: kontakizun laburreko lehiaketa da, euskaraz nahiz
gaztelaniaz. Lehiaketak bi kategoria ditu: “orokorra”, nazionalitate eta
bizileku orotako adin nagusientzat; eta “herritarrak”, udalerrian bizi diren
adin nagusientzat. Lan guztiek Plazaola Bidearen errealitatea izan beharko
dute iturburu, gaur egungoa edo historikoa. Plazaola Bidea Iruñea eta
Donostia lotzen zituen trenbide zaharraren zati bat egiten duen bidea da. 
Lehiaketa 2.000 euroz hornitua dago “orokorra” kategoriako modalitate
bakoitzean, eta 600 euroz, “herritarrak” kategoriako modalitate bakoitzean. 
Egile bakoitzak gehienez lan bat aurkeztu ahal izanen du kategoria eta

hizkuntza bakoitzean, eta
kontakizunek gehienez 15.000
karaktere izan beharko dituzte,
tarteak barne. Lanak aurkezte-
ko epea urriaren 30ean bukatu-
ko da eta epaimahaiak
abenduaren 31 baino lehen
aditzera eman beharko du
erabakia. 
Plazaola Bideari buruzko eta
lehiaketaren oinarrien inguruko
argibideetarako, jo ezazue
Maria de Maeztu Kultur Etxera.

>PARTE HARTZEA
70 lagun, gizarte eta kultur ikastaroetan

Berriobeitiko 70 auzokidek eman dute izena, guztira, Udalak 2009/2010
denboraldirako antolatu dituen ikastaroetan. Hona hemen ikastaroak: eskula-
nak, sukaldaritza, informatika eta internet, emakumeen topaketa taldea,
haurrentzako sormen tailerra eta euskarazko haur antzerki tailerra. 
Berriobeitiko Erabilera Anitzeko Eraikinean eskulan ikastaroa, emakumeen
topaketa taldea eta haurrentzako sormen tailerra egiten dira astelehen,
ostegun eta asteazkenetan, hurrenez hurren; Artikako Maria de Maeztu
Kultur Etxean, berriz, informatika eta internet astelehenetan egiten dira, eta
euskarazko haur antzerki tailerra, berriz, ostiraletan. Sukaldaritza ikastaroa
asteazkenetan ematen da Berriogoitiko Kontzeju Etxean. 

>IRTEERA
Txangoa Gipuzkoako kostaldean zehar
Udalaren Kultura Arloak txango bat antolatzen du udazke-
nero erretiratuentzako eta langabeentzako; aurtengoan
Gipuzkoako kostaldean ibili ziren, joan den urriaren 3an;
guztira, berrogeita hamarren bat lagun elkartu ziren.
Berriobeititik goizeko zortzi eta erdietan abiatu eta
Hondarribira jo zuten; kostaldeko herri eder hori bisitatu
ondoren, Donostiako Zientziaren Kutxagunera joan ziren,
han bilduta dagoen informazio zientifikoa ikusi, gozatu eta
esperimentatzeko. Bazkaria Getarian izan zen eta, arra -
tsaldean, alde zaharreko kaleetan ibili eta, besteak beste,
San Salbador eliza bisitatu zuten.

>MUSIKA
Musikaren V. Gazte Gala 
Berriobeitin egin da
On-Off Sound lokalak Berriobeitiko El Soto industrialdean
daude, eta hantxe egin zen joan den urriaren 2an Musika-
ren V. Gazte Gala. Aurtengo ekitaldiak Nafarroako hainbat
artistaren lana aitortu zuen; esaterako, Aurora Beltrán,
Barua, Estrago eta Dikers, bai eta hainbat erakundek
kultura musikalaren alde egindako lana ere: besteak beste,
Iruñeko Gazteria Etxea eta Nafarroako Artista Gazteen
Topaketak.
Gala arratsaldeko zazpietan hasi eta, saritik sarira, zenbait
talde eta kantari aritu ziren: esate baterako, Barua, Aurora
Beltrán eta Espíritu de Contradicción.
Aurtengoan, Berriobeitiko Udala izan da ekitaldiko babes-
lea, eta 1.150 euro eman zituen.

AGENDA
URRIAK 23. JAZZ KONTZERTUA Jazz Route 64-P Quartet taldearen eskutik. Artikako Maria de Maeztu Kultur Etxea. 20:00etan. URRIAK 24. Letoniako Riga Cathe-
dral Girls Choire abesbatza taldearen KONTZERTUA. Artikako Maria de Maeztu Kultur Etxea. 20:00etan. URRIAK 28. EUSKARAZKO IPUIN-KONTALARIA, Artikako li-
burutegia. 18:30ean. AZAROAK 7. ANTZERKIA, “Momento ridiccoli”, de la compañía En la lona taldearen eskutik. Berriogoitiko Kontzeju Etxea. 19:00etan. AZAROAK
7. TXANGOA EZKIDI MENDIRA, irteera Añezkarko pilotalekutik. 11:00etan. AZAROAK 11. GAZTELANIAZKO IPUIN-KONTALARIA, Artikako liburutegia. 18:30ean. AZA-
ROAK 14. EUSKAL KANTU TXAPELKETAREN KANPORAKETA, Artikako Maria de Maeztu Kultur Etxea. 18:00etan. AZAROAK 21. ANTZERKIA, “Cruzadas cotidianas”, La
Trapera taldearen eskutik. Aitzoaingo Kontzeju Etxea. 19:00etan. AZAROAK 22. HAUR ANTZERKIA, “Pulgarcito”, Artello taldearen eskutik. Artikako Maria de Maez-
tu Kultur Etxea. 18:00etan. AZAROAK 25. EUSKARAZKO IPUIN-KONTALARIA, Artikako liburutegia. 18:30ean. AZAROAK 28. RUPER ORDORIKAREN KANTALDIA, Arti-
kako Maria de Maeztu Kultur Etxea. 20:00etan. ABENDUAK 9. GAZTELANIAZKO IPUIN-KONTALARIA, Artikako liburutegia. 18:30ean. ABENDUAK 16. EUSKARAZKO
IPUIN-KONTALARIA, Artikako liburutegia. 18:30ean. ABENDUAK 19. JAVIER RUIBALEN KONTZERTUA, Artikako Maria de Maeztu Kultur Etxea. 20:00etan.

>MARIA DE MAEZTU KULTUR ETXEA
Behin betiko onetsirik lagapena eta prezio publikoak
arautzen dituen ordenantza
Joan den abuztuaren 26an, Nafarroako Aldizkari Ofizialak Udalaren Maria de
Maeztu Kultur Etxeko instalazioak erabiltzeko ordenantza argitaratu zuen,
Berriobeitiko Udalaren jarduerarekin zerikusirik ez duten entitateek, partiku-
larrek edo erakundeek instalazioak erabili nahi dituztenerako. Araudiak
arautzen dituen gauzen artean eraikineko aretoak alokatzeko tasak daude.
Horrela, eta zenbat orduz erabiltzen den kontuan hartuta, ekitaldi aretoak
220 eta 609 euro bitarteko kostea du; erakusketa aretoak, 183 eta 244 euro
bitartekoa, eta erabilera anitzeko aretoek, 147tik 195 eurora bitartekoa. Prezio
horien barrenean ez da aretoko teknikarien zerbitzua sartzen, ez aretoko
tresna teknikoen erabilera, ez txartelak jasotzeko zerbitzua, ezta aretozainak
eta arropazainak ere. 



>TAILERRAK
Gurasoentzako informazioa 
haur eskoletan, azaroan

Ikasturte berria hasia den honetan, Euskara Zerbitzuak
hainbat jarduera abiaraziko ditu guraso eta seme-alaben
arteko harremanetan euskara txertatzeko. Besteak beste,
“Punpalaplan” izeneko materiala banatuko da (DVD bat
eta CD bat), euskarazko abesti eta jolasez beterik,
Artikako eta Berriogoitiko haur eskoletan. 
Horrez gain, haur jolasei buruzko ikastaroak ere antolatu
dira gurasoentzako, euskaraz nahiz gaztelaniaz, azaroa-
ren 12an, 19an eta 26an, ostegunarekin (Berriogoitiko
eskolan gaztelaniaz eta, Artikakoan, euskaraz). Era
berean, argibidea emateko hainbat bilera eginen dira, aita
eta ama interesatuen zalantza guztiak argitzeko.
Argibideetarako, jarri harremanetan Euskara Zerbitzua-
rekin (948 30 31 29) edo Artikako (948 21 56 31) eta
Berriogoitiko (948 35 15 88) haur eskolekin.

>NAFARROA OINEZ
Nafarroa Oinezera autobusez
Udalak eskainitako autobus zerbitzua erabili zuten
Berriobeitiko udalerriko 55 auzokidek Nafarroa Oinezera
joateko; hau da, joan den urriaren 18an nafar ikastolen
alde Etxarri Aranatzen ospatutako jaira joateko.
Jendetza handiak parte hartu zuen, eguraldi onak
lagundurik eta festa giro ederrean. Arratsaldeko zazpi
eta erdietan itzuli ziren.

>”ZIRKUA AMETS”
Haurrentzako album irudidun baten
marrazketa eta irakurketa ikastaroa
liburutegian
Euskara Zerbitzuak eta Udal Liburutegiak haurrentzako
tailer bat antolatu dute albumak egiten ikasteko, Iraia
Okina ilustratzailearen eskutik. Tailerra, zehazki, azaroa-
ren 18an izanen da, 18:30ean, liburutegian. Hartan parte
hartzeko, liburutegira deitu eta izena eman behar da
(948 38 26 22). Izena ematen duten lehenbizikoek
“Zirkua amets” albuma hartuko dute opari. Era berean,
lan hori bera oparituko zaie egileak, Joxan Ormazabalek,
abenduaren 30ean liburua irakurtzeko eginen duen
ekitaldirako izena ematen duten lehenbizikoei; eta izena
emateko, gauza bera egin behar da; hau da, liburutegira
deitu behar da. 

>UDAL LIBURUTEGIA
Ipuin-kontalariak Artikan
Etxeko txikienek hainbat ipuin-kontalariren saioak entzuteko aukera izanen dute
hilabeteotan, Artikako udal liburutegian. Kultur Arloak gaztelaniazko hiru saio
antolatu ditu urriaren 14rako, azaroaren 11rako eta abenduaren 9rako. Euskaraz-
ko saioak, halaber, hiru izanen dira: urriaren 28an, azaroaren 25ean eta abendua-
ren 16an. 
Ipuin-kontalari guztiak arratsaldeko sei eta erdietan arituko dira.

>ANTZERKIA ETA JAZZA
Udazkeneko jira-bira
Beste behin ere, Nafar Gobernuak
antolatutako “Udazkeneko jira-bira”
kultur programazioa iritsi da gure
herrietara. Lehendabiziko saioa Teatre
Móbil taldearen eskutik izan zen;
zehazki, “Colossal” antzezlana eman
zuen Berriobeitiko pilotalekuan, joan
den urriaren 17an, arratsaldeko
zazpietan. Urriaren 24an, larunbata,
musika izanen da ardatza, Artikan.
Izan ere, Maria de Maeztu Kultur
Etxean jazz kontzertua entzuteko
aukera izanen da, Jazz Route 64-P
Quartet taldearen eskutik, arratsalde-
ko zortzietan hasita. Udazkeneko jira-
bira, gero, Berriogoitin pausatuko da;
azaroaren 7an, larunbata. Horrela, En
la lona konpainiak “Momento ridiccoli”
izenburuko antzezlana emanen du
arratsaldeko zapietatik goiti Kontzeju
Etxean. Eta azken antzezlana Aitzoain-
go Kontzeju Etxean izanen da, azaroa-
ren 21ean, arratsaldeko zazpietan. La
trapera antzerki taldeak “Cruzadas
cotidianas” lana antzeztuko du.

>PROGRAMAZIOA
Antzerkia, zinema eta
musika Kultur Etxean
Artikako Maria de Maeztu Kultur
Etxeak era askotako kultur ekitaldi
erakargarriak prestatu ditu udazken
honetan, adin guztietarako. 
Programa joan den urriaren 4an hasi
zen, “Cyrano” haur antzerkiko lanaren
bidez, Gorakada taldearen eskutik.
Handik astebetera, urriaren 10ean,
Estudio Recabarren taldeak helduen -
tzako lan bat antzeztu zuen: “Todos
quieren ser Jackie Kennedy”, eta
urriaren 16an, ostirala, euskarazko film
bat eman zen, “Sukalde kontuak”,
Aizpea Goenaga gipuzkoar zinemagi-
leak egindakoa.

Kultur Etxeak bestelako eskaintza
proposatu digu urriaren 23rako; izan
ere, ostiral horretan, Nazioarteko
Abesbatza Zikloaren barruan, Letonia-
ko Riga Cathedral Girls Choir taldea-
ren emanaldia izanen da, arratsaldeko
zortzietan hasita. Euskal musikak ere
bere tartea izanen du Artikako kultur
eskaintzan, azaroaren 14an, larunbata,
Euskal Kantu Txapelketaren kanpora-
keta eginen baita, arratsaldeko
seietatik aurrera. Bestalde, haurren -
tzako antzezlan bat, “Pulgarcito”,
emanen du Artello antzerki taldeak,
azaroaren 22an, igandea, arratsaldeko
seietatik goiti. 

Azken bi hitzorduak azaroaren 28an
eta abenduaren 19an izanen dira, bi-
iak arratsaldeko zortzietan hasita.
Azaroan, Ruper Ordorika oñatiar
kantariak bere lan berria aurkeztuko
du: “Haizea garizumakoa”, eta aben-
duan, Javier Ruibal konpositore eta
kantari cadiztarraren txanda izanen
da.

kultura< euskara<



>IGERILEKUAK
Kiroldegietako ur jarduerak abian

Berriobeitiko kiroldegietan abian jarri dira denboraldi honetako ur jarduerak. Horrela, urriaren 7an,
ninientzako, haurrentzako eta helduentzako igeriketa ikastaroak hasi ziren, hiru hilabeteko iraupena
dutenak, bai eta aquagym-fitness saioak eta igeriketa terapeutiko eta prebentiboa ere. Urteberrian
bigarren txanda hasiko da (urtarril, otsail eta martxoan); izena urtarrilaren 7tik 14ra eman beharko da.
Azkenik, apiriletik ekainera bitarteko ikastaro batean parte hartu nahi duenak martxoaren 29tik apirila-
ren 7ra arte eman beharko du izena.
ERABILTZAILEENTZAKO GAUZA BERRIAK
Denboraldi berriak hainbat berritasun ekarri ditu erabiltzaileentzako. Lehenbizikoa albistegi elektroni-
koa da; hau da, kiroldegietan gertatzen diren gauza guztien berri izateko tresna berria. Oso erraza da
zerbitzu hori jasotzea: www.piscinasmunicipalesberrioplano.es webgunean sartu, “berritasunak”
atalean ere, eta “albistegi elektronikoa” sakatu behar dugu; behin gure posta elektronikoa idatzita,
sakatu “alta” eta kito.
Bigarren berritasuna hilean behin antolatuko diren doako ur jarduerak dira. Guztiak ostiraletan eginen
dira, 17:00etatik 18:00etara. Lehenbiziko saioa urriaren 30ean eginen da; bigarrena, azaroaren 27an,
eta aurtengo azkena, abenduaren 18an. Eguberrietan, gainera, bi jarduera berezi eginen dira: uretako
puzgarri bat abenduaren 19an, eta uretako kabalkada urtarrilaren 5ean. 

>PILOTA
Berriobeitiko Udalaren I. Txapelketa
Berriobeitiko Udalak lehen aldiz pilota txapelketa bat antolatuko du
haur eta seniorrentzako. Txapelketa urriaren 17an hasi zen herriko
pilotalekuan, eta hurrengo sei larunbatetan (hau da, urriaren 24an eta
31n, eta azaroaren 7an, 14an eta 21ean) haurren eta seniorren kanpora-
ketak jokatuko dira. Finala azaroaren 28an izanen da, Berriobeitiko
pilotalekuan. Partida guztiak arratsaldeko 8etan hasiko dira. 
Parte-hartzaileei dagokienez, infantiletan Oberena, Uharte, Zizur-
Donibane eta Errioxa klubetako pilotariak arituko dira. Seniorretan,
berriz, pilotari profesional batzuk (Arturo Arbizu, Beloki II eta Iñaki
Esain) lehen mailako jokalari afizionatuen kontra arituko dira. Txapelke-
taren aurrekontua 4.060 euro da.
Bestaldetik, joan den urriaren 4an, Berriobeitiko pilotalekuan, Nafarro-
ako Foru Komunitatea IV. Erremonte Txapelketaren finalaurreko bat
jokatu zen. 

>IKASTAROAK
Aurten ere
sekulan baino
jende gehiago
kirol
ikastaroetan

Udalerriko gero eta
auzokide gehiago ari
dira Udalak antolatzen
dituen kirol ikastaroe-
tan. Guztira, 324 lagu-
nek eman dute izena;
hau da, iazkoan baino 41
gehiago dira. Ikastaro
batzuk urriaren 5ean
hasi ziren. Aurten ere
eskatuenak pilates
saioak dira, eta guztira,
87 lagun daude izena
emanik. Ondotik, yoga
(51 ikaslerekin) eta haur
judoa (50 neska-
mutikorekin) datoz. 
Bestaldetik, dantzek ere
oso harrera ona izan
dute. Dantza latinoetan
eta areto dantzetan,
esate baterako, 45
lagunek eman dute
izena eta, sabel dantzan
berriz, 34k.

>MENDIA
Azaroan, Ezkidi 
mendian gora 
“Ibilaldiak gure herrietan barna”
programaren barruan, Euskara
Zerbitzuak beste txango bat antolatu
du azaroaren 7rako, igandea, Ezkidi
mendira. Irteera goizeko hamaiketan
izanen da Añezkarko pilotalekutik. 
Horrez gain, hurrengo bi ibilaldietara-
ko eguna ere finkatu da. Lehenbizikoa
otsailaren 21ean izanen da, Ezkaba-
mendira joateko, goizeko hamar eta
erdietan Aitzoaingo pilotalekutik
abiatuta; gainera, gailurreko gotorle-
kura bisita gidatua eginen da. Biga-
rren hitzordua apirilaren 25ean
izanen da Zendean barna itzuli bat
egiteko (20 kilometro, guztira).
Programa honen bidez, Euskara
Zerbitzuak jarraipena eman nahi dio
joan den abuztuaren 9an Eltxumendi-
ra egindako ateraldiari; udako txango-
an udalerriko 20 auzokide baino
gehiago bildu ziren. 

>EUSKARA TALDEAN
Aurten ere Mintzakide
heldu da
Euskara Zerbitzuak aurten ere
Mintzakide ekimena jarri du abian.
Taldeak astelehen eta ostegun
arratsaldean, eta larunbat goizean,
elkartuko dira Berriobeitin, Berriogoi-
tin eta Artikan. Parte hartu nahi
duenak Euskara Zerbitzura jo behar
du, edo bestela, 948 96 05 16 telefo-
no zenbakira.
Mintzakide doako ekimena da euskara
ikasten ari direnei eta euskaldunei
zuzenduta. Oso erraza da; hau da,
hainbat talde sortu eta astean behin
biltzen dira euskarazko jarduera bat
egiteko. Taldekide batek euskaraz
badaki eta besteak ikasten ari dira.
Taldeak gustuen eta bakoitzaren
denbora librearen arabera osatzen
dira.

>Kirolak


